
PARAQITJA E MAQEDONISË NË PANAIRIN E PJESËVE PËR AUTOMJETE NË 

SHTUTGART 
 

Prej 22 deri më 25 qershor 2010, përfaqësues të industrisë së pjesëve për automjete nga 
Maqedonia morën pjesë në Panairin Evropian për Pjesë të Automjeteve në Shtutgart, 
Gjermani. Ekspozuesi kryesor në pavijonin e Maqedonisë ishte Kllasteri Automobilistik i 
Maqedonisë, ku ishin përfaqësuar 25 kompani. Gjithashtu, në këtë panair morën pjesë 
edhe katër kompani, prodhuese individuale të pjesëve për automjete - TCG Learnica, 
RUEN IT, TE-TE Plast dhe EIN SOF – të cilat paraqitën prodhimet dhe shërbimet e tyre 
para blerësve potencial.   
 
“Pjesëmarrja në Panairin EAC vitin e kaluar u tregua shumë e dobishme për kompanitë 
ekspozuese dhe për Klasterin Automobilistik të Maqedonisë”, tha Vlladimir Tevdov, 
Drejtor i Kllasterit Automobilistik në Maqedoni. “Pjesëmarrja e vazhdueshme në këto 
Panaire është me rëndësi për promovim të suksesshëm të industrisë së Maqedonisë për 
pjesë të automobilave në tregun botëror. Kjo gjithashtu ndërton kapacitetet e 
kompanive anëtare  të Kllasterit, dhe kontribuon në zhvillimin e përgjithshëm të kësaj 
industrie.”  
 
EAC është një panair ndërkombëtar i Prodhuesve të Pajisjeve Origjinale dhe të niveleve 
të ndryshme të furnizuesve nga mbarë bota. Panairi siguron mundësinë furnizuesve të 
cilët nuk janë shumë të njohur në  industrinë automobilistike Evropiane të paraqesin 
mundësitë e tyre prodhuese.    
 
Kjo është hera e dytë që, përmes përkrahjes së Projektit të USAID-it për konkurrencë, në 
EAC të vendoset një pavijon i automobilizmit të Maqedonisë. Falë ekspozimit në panair 
pjesëmarrja e vitit të kaluar rezultoi me përfitim të klientëve të rinj dhe porosi të reja. 
Pjesëmarrja ndihmon kompanitë maqedonase të depërtojnë në zinxhirët e furnizimit në 
fushën e automobilizmit në Evropë. 
 
Projekti për Konkurrencë bashkëpunon ngushtë me kompanitë e Maqedonisë në 
sektorë të caktuar – dukja, prodhimi i lehtë, dhe teknologjia e informimit dhe 
komunikimit, për tu ndihmuar që të gjejnë blerës të rinj dhe të kënaqin nevoja e tyre të 
veçanta. Projekti mbështet pjesëmarrjen e kompanive në panaire dhe në takime B2B, 
për të përmirësuar produktivitetin e tyre, u ndihmon në adoptimin e standardeve 
ndërkombëtare, dhe lehtëson depërtimin e tyre për fonde të reja.   
 
SHËNIM PËR REDAKTORËT:     
 
Populli Amerikan, përmes USAID-së, ka investuar pothuajse 500 milion dollarë në Maqedoni që 
nga viti 1993. USAID realizon projekte që rrisin investimet,  hapin vende të reja të punës, ulin 
korrupsionin dhe përmirësojnë cilësinë e arsimit në Maqedoni. Këto nisma mbështesin tranzicionin 
e Maqedonisë drejt një demokracie stabile dhe integrimin e saj në Bashkimin Evropian. USAID 



 
 

 
 

siguron ndihmë ekonomike dhe humanitare në më se 100 shtete. Për informata më të 
hollësishme ju lutemi vizitoni http://macedonia.usaid.gov.  


